
MINUTI 

 
LAQGĦA TAL-KUNSILL LOKALI ĦAL GĦAXAQ 

 
ID-DISA’ (9) LEĠISLATURA  

 
Laqgħa Numru Tlieta u Tletin (33) 
 

Il-Ħamis, 17 ta’ Settembru, 2026 
 

 Il-Kunsill Lokali ta' Ħal Għaxaq iltaqa’ għal-Laqgħa tal-Kunsill Numru 32 li inżammet  
 fil-bini tal-Uffiċċju Amministrattiv tal-Kunsill Lokali fis-sitta ta’ filgħaxija (6:00pm)  
  
PREŻENTI: 

      IS-SINDKU                   KARL BOXALL  
      IL-VICI SINDKU           BRIAN XUEREB 
      IL-KUNSILLIERA         CHRISTINE DALLI 
      IL-KUNSILLIER    JESMOND MANICOLO    
      IL-KUNSILLIERA         NAOMI MIZZI (attendiet fis-6:33pm) 
 
     
      ASSENTI b’APOLOĠIJI (Skont Ordni Permanenti 14A (3): 
    
     IL-KUNSILLIER            STEVEN AXISA 
     IL-KUNSILLIER   STEPHEN ATTARD 
 
 
      ASSENTI: 
 
      Ħadd  
 
      UFFIĊJAL PREŻENTI: 
 
      SEGRETARJU EŻEKUTTIV - FIONA CUTAJAR 
      UFFIĊJAL AMMINISTRATTIV II - DONNA MALLIA  
 
      PUBBLIKU: 
 
      Ħadd 



     
 

MINUTI  
 
Is-Sindku Karl Boxall ippressjeda il-laqgħa.  
 

33.1         Qari ta’ ittri ta’ apoloġiji  
 
33.1.1      Tressqet ittra ta’ apoloġija mingħand il-Kunsillier Stephen Attard u l-Kunsillier 
Steven Axisa fejn talbu li jkunu skużati minħabba li se jkunu indisposti. Il-Kunsill approva.   
 
33.2        Kunsiderazzjoni u approvazzjoni tal-Minuti  
  
33.2.1  Tressqu għall-approvazzjoni tal-Kunsill, il-Minuti tal-Laqgħa Numru 32 li nżammet 
nhar l-Erbgħa 19 t’ Awwissu 2026.  
 
33.2.2  Il-Minuti tal-Laqgħa Numru 32 tqassmu minn qabel u għaldaqstant unanimament 
ġew ikkunsidrati bħala moqrija.   
 
33.2.3  Mozzjoni Numru 33-01 : Tressqet mozzjoni għall-approvazzjoni tal-Minuti tal-
Laqgħa tal-Kunsill numru 32 
                         Proponent: Il-Viċi Sindku Brian Xuereb 
                         Sekondant: Il-Kunsillier Jesmond Manicolo 
Il-Minuti Numru 32 ġew approvati unanimament.  
 
 
33.3      Kunsiderazzjoni u Approvazzjoni tal-iSkeda tal-Pagamenti 
 

A. Skeda ta’ Pagamenti : Numru 33(09) – Settembru 2026  
 
33.3.1  Is-Segretarju Eżekuttiv ippreżentat fuq il-mejda tal-Kunsill l-iSkeda ta’ Pagamenti 
Numru 33(09) permezz ta’ bank transfers b’referenza numru 12691 sa 12759 kif ukoll 
b’cekkijiet bin-numru 7293 u 7294 li jammontaw €121,265.10 
 
33.3.2    L-iskeda tal-Pagamenti tqassmet minn qabel u għaldaqstant unanimament ġiet 
ikkunsidrata bħala moqrija.   
 
33.3.3     Is-Segretarju Eżekuttiv ressqet ukoll xi pagamenti li saru għall-attivita’ Minn 
Pjazza għall-Pjazza. Tressaq kont ta’ €590 għall-riklamar, €383.50 il-kantant Kevin Paul, 
servizz ta’ security li jammonta €76.70.  
 
33.3.4     Is-Segretarju Eżekuttiv infurmat ukoll li hemm pagament li jrid isir sabiex 
jinqatgħu it-titjiriet għall-Barcellona għal Fiera li se jattendu s-Sindku Karl Boxall u l-
Kunsillier Stephen Attard. L-ammont huwa ta’ €650.  
 
 



33.3.5           Is-Segretarju Eżekuttiv infurmat li dwar it-tieni ħlas tat-Turretta, dan kien ftit 
għoli peress li kien hemm xi ħlasijiet addizzjonali ta’ madwar € 32,000 (variations) pero’ 
bħala ammont bqajna ma’ dak li ħadna tal-Iskema. Dan l-ammont ġie ċertifikat mill-Perit 
u kull ma fadal xi xogħolijiet żgħar fil-faċċata.  
 
33.3.6     Mozzjoni 33-02: Tressqet mozzjoni għall-approvazzjoni ta’ l-iSkeda ta' Pagamenti 
Numru 33(09) kif ukoll l-ammont approvat f’materja numru 33.3.3 u 33.3.4 
             Proponent: Il-Kunsillier Jesmond Manicolo 
             Sekondant: Il-Viċi Sindku Brian Xuereb 
L-iskeda ta’ pagamenti numru 33(09) ġiet approvata unanimament. 
 
 
33.4    Komunikazzjonijiet mis-Sindku  
 
33.4.1       Is-Sindku Karl Boxall ressaq ilment dwar problema li qed jiffaċċaw żewġt idjar fi 
Triq il-Wilġa għax qed ikollhom diffikulta’ peress li ġiet ‘One Way’. Is-Sindku Karl Boxall qal 
li jew tiġi kif kienet qabel jew inkella jista’ isir double yellow line  faċċata tal-garaxx. Il-Viċi 
Sindku Brian Xuereb issuġġerixxa li l-aħjar soluzzjoni hi li jsir id-double yellow line. Il-Kunsill 
qabel li jsir double yellow line faċċata sabiex tissolva din il-problema. 
 
Laqgħa ġiet sospiża mis-7:10pm sas-7:15pm 
 
33.4.2     Is-Sindku Karl Boxall tkellem dwar il-vending machines, is-Segretarju Eżekuttiv 
qalet li jistgħu isiru tnejn, waħda fi Ġnien 2000 u oħra fejn l-iskola, fejn iridu jintagħżlu l-
affarijiet li ser jinbiegħu ġo fihom bħal xorb u ikel, fejn l-aħjar li jinbiegħu it-tnejn li huma 
u li l-affarijiet magħżula ikunu kemm jista’ jkun healthy. Is-Sindku Karl Boxall qal li ser 
jipprovdi bħal tinda mal-magna. Il-Kunsillieri Naomi Mizzi u Christine Dalli qalu li ta’ ħdejn 
l-Iskola jkun fihom aktar affarijiet li jakkomodaw lit-tfal tal-Iskola bħal xi cereal bars. Il-
Kunsill qabel. 
 
33.4.3    Is-Sindku Karl Boxall qal li kellu talba sabiex isir Bus Shelter fejn id-dar tal-anzjani 
f’Dawret Ħal Għaxaq. Il-Kunsilliera Naomi Mizzi qalet li hemmhekk ikun utli li jiġi nstallat 
wieħed ġdid. Il-Viċi Sindku Brian Xuereb qal li peress li fi triq arterjali kull meta jsir bus 
shelter ġdid trid tinħoloq crossing, is-Sindku Karl Boxall qal li l-bankina mhux wiesa’ 
biżżejjed. Is-Sindku Karl Boxall qal sabiex issir talba lill-Faces u wkoll tintalab tinda għal 
fuqu. Is-Sindku Karl Boxall staqsa lill-Viċi Sindku Brian Xuereb sabiex jiccejkja mat-TM jekk 
dan jistax isir. Il-Kunsill qabel. 
 
33.4.4    Is-Sindku Karl Boxall tkellem dwar l-attivita’ tal-Ħeluween, li din is-sena ġejja is-
Sibt, 31 t’Ottubru, 2026, fejn ser jerġa jintalab l-isponsor ta’ € 1,000 lill-MTA u staqsa bħala 
ġabra għal min ser tkun din is-sena. Il-Kunsillier Jesmond Manicolo ssuġġerixxa li l-ġbir 
imur għal ‘Dar Nazareth’. Il-Kunsill qabel. 
 
 
 
 



33.4.5       Il-Viċi Sindku Brian Xuereb qal li nistgħu nitolbu l-preżenza tal-President 
Emeritus Marie Louis Coleiro Preca li bħala fondazzjoni taqa’ taħt ir-responsabbilta’ 
tagħha. Is-Sindku Karl Boxall qal li diġà avviċina lill-Glen Vella sabiex itella’ kunċert bħal 
ma kien sar is-sena l-oħra b’diversi kantanti lokali. Is-Sindku Karl Boxall qal li bħala attivita’ 
ser tittella’ ġewwa Pjazza Santa Marija, kif kienet is-sena l-oħra u peress li ġejja s-Sibt jaf 
ikun hemm aktar konkorrenza. Il-Kunsilliera Christine Dalli staqsiet jekk hux ser isir il-
kompetizzjoni tal-isbaħ dar armata tal-Halloween u sabiex tinbagħat ittra fid-djar tal-
akwata tal-Pjazza biex jarmaw.  
 
33.4.6          Is-Segretarju Eżekuttiv infurmat li bħala budget għal din l-attivita’ hu ta’  
€5,000 u bl-isponsor tal-MTA ta’ € 1,000 b’kollox jitla’ għal € 6,000. Il-Viċi Sindku Brian 
Xuereb issuġġerixxa li jsir xi tip ta’ pumpkin crafting u jintużaw dakinhar bħala 
dekorazzjoni fil-Pjazza. Il-Kunsilliera Christine Dalli qalet li tista’ ssir attivita’ ta’ pumpkin 
crafting fil-Ġnien taż-Żebbuġ qabel il-31 t’Ottubru, 2026, bit-tfal u wara dawn jintużaw il-
Pjazza. Il-Kunsillier Christine Dalli issuġġeriet li l-aħjar li jsir kuntatt mal-Head tal-Iskola 
dwar dan u biex l-iskola wkoll torganizza attivita’ ta’ pumpkin crafting u minflok jeħduha 
magħhom id-dar tintuża bħala dekorazzjoni fil-Pjazza għal dakinhar tal-Halloween. Is-
Sindku Karl Boxall qal li ser jgħaddi kuntatt tal-Kunsilliera Christine Dalli lill-Head tal-Iskola 
fuq din l-attivita’. Is-Sindku Karl Boxall informa li fit-30 ta’ Settembru ser isir laqgħa mal-
kumitat taż-żgħażagħ tal-Każini. Il-Kunsill qabel. 
 
33.4.7         Is-Sindku Karl Boxall qal li ser jiġi organizzat Christmas Buffet ġewwa DB 
Seabank bħala prezz bit-trasport b’kollox ser ikun ta’ € 25 u bħala data ser tkun is-17 ta’ 
Diċembru. Is-Sindku Karl Boxall stieden lill-membri tal-Kunsill sabiex jattendu għal din l-
attivita’. Il-Kunsill qabel.  
 
33.4.8        Is-Sindku Karl Boxall ressaq proposta dwar kors tal-AI għall-anzjani offruti mit-
TCTC, is-Sindku Karl Boxall qal ukoll li tkellem mal-AKL sabiex ningħataw xi tip għajnuna 
min-naħa tagħhom fejn jidħlu spejjeż li l-Kunsill irid iħallas sabiex isir dan il-kors u bħala 
post hemm fejn isir ukoll. Minkejja dan, il-Kunsill qabel li ma jsirx għax m’hemmx interess 
partikolari għalih.  
 
33.4.9     Is-Sindku Karl Boxall qal li fil-Bypass fejn il-Petland hemm siġra quddiem plot 
sabiex tiġi rilokata bil-permessi kollha tal-ERA u bħala spejjeż ser ikopru kollox ir-residenti. 
Min-naħa tal-ERA qed jitolu li l-Kunsill jalloka post alternattiv, il-kuntrattur qal li din tista’ 
tiġi rilokata fi Ġnien il-Familja fi Triq il-Bwar. Il-Viċi Sindku Brian Xuereb qal li hemm siġra 
wkoll fi Triq Napuljun Caruana Dingli li għanda bżonn titneħħa u titħawwel fi dan il-ġnien 
ukoll. Il-Kunsill qabel.  
 
33.4.10      Is-Sindku Karl Boxall qal li avviċinah ħaddiem tal-RSSL sabiex jiġi jaħdem mal-
Kunsill bħala xufier u b’hekk xuffiera l-Kunsill ikollu tnejn. Is-Sindku Karl Boxall qal li din il-
persuna irid jibqa’ wara nofsinhar bħala ħin minħabba l-appuntamenti tan-nies u li jkun 
kommess li jiġborhom wara nofsinhar u jekk dan ma jaċċettax dawn il-punti jista’ ma jiġix 
jaħdem mal-Kunsill. Is-Sindku Karl Boxall informa li ser jiltaqa’ ma’ din il-persuna u ser 
jinfurmah b’dan kollu. Il-Kunsill qabel.  
 



33.4.11       Is-Sindku Karl Boxall ippropona li din is-sena terġa’ ssir il-Mixgħela tat-toroq fi 
żmien il-Milied, fejn informa li ser ikun hemm xi żieda ta’ żewġ anġli fuq iz-zuntier u l-
Pjazza. Is-Sindku Karl Boxall qal li fl-Iskema il-Kunsill kien applika sabiex isir Christmas 
Market, fejn iltaqa’ ma’ persuna li tieħu ħsieb l-organizzazzjoni ta’ dawn il-markets u bħala 
prezz sabiex dan isir hu ta’ € 60,000, li dan hu wisq. Is-Sindku Karl Boxall nforma li ser ikun 
hemm il-parteċipazzjoni tal-Guggen Band mal-Choir ta’ Gillian Attard li ser ikun ftit ikbar 
mis-sena l-oħra u ssuġġerixxa sabiex jintremaw stalls biex min ikun interessat li jbiegħ jew 
jesibixxi xi materjal relatat mal-Milied ikun jista’ jagħmel dan u ninkludi wkoll il-Każini. Il-
Kunsilliera Naomi Mizzi qalet sabiex il-Kunsill jingħata xi tip ta’ kumpens. Is-Sindku Karl 
Boxall qal li għal din is-sena ma jintalab xejn u naraw mis-sena ta’ wara. Din l-attivita’ qed 
tiġi proposta fit-28 ta’ Novembru, 2026. Is-Sindku Karl Boxall qal li nerġgħu nkellmu lil 
Queen’s Pastizzeria sabiex jagħmel xi ikel ukoll. Il-Viċi Sindku Brian Xuereb issuġġerixxa li 
ssir l-imbuljuta u tkun b’xejn mill-Kunsill għar-residenti. Il-Kunsilliera Christine Dalli qalet 
li t-taħlita sabiex isir l-imbuljuta tista’ ssir min-naħa tagħha. Il-Kunsill qabel.  
 
Il-Kunsillier Naomi Mizzi talbet li tkun skużata mill-Laqgħa fit-8:00p.m. 
 
 
33.5         Korrispondenza  
 
33.5.1      Tressqet korrispondenza ta’ ittra bl-avukat dwar tabelli tan-No Heavy Vehicles 
f’Dawret Ħal Għaxaq ħdejn ic-Chef Choice, fejn is-Segretarju Eżekuttiv infurmat li t-tabelli 
ġew mneħħija. Intbagħat rapport bid-dokumenti kollha neċċessarji sabiex jkollna l-
approvazzjoni tat-Transport Malta. 
 
33.5.2      Tressqet korrispondenza dwar proġett pilota mill-AKL dwar zejt użat, fejn se jiġu 
magħżula tlett Kunsilli għal dan il-proġett u ser ikun qed jingħata rimbors lil dawn il-
Kunsilli. Il-Viċi Sindku Brian Xuereb qal li din hi xi ħaġa li l-aktar li tolqot lokaltijaiet li 
għandhom attivitajiet kummerċjali. Għaldaqstant il-Kunsill qabel li ma jipparteċipax f’dan 
l-istadju. 
 
33.5.3      Tressqet korrispondenza dwar kors tal-Mental First Aid fejn reġgħu talbuna jekk 
aħniex interessati li jsir f’Novembru li ġej. Il-Kunsill approva li jsir fil-sala tal-Kappillan kif 
sar is-sena l-oħra.  
 
33.5.4       Tressqet talba minn resident sabiex issir bozza ġdida fi Triq Santa Marija 
minħabba nuqqas ta’ dawl li qed ikun hemm. Il-Kunsill approva li din ssir.    
 
33.5.5      Is-Segretarju Eżekuttiv infurmat kif jinħadmu il-Per Diem allowances, fejn hemm 
lista ta’ subsistance  allowance skond il-pajjiż fejn tkun sejjer u l-prezz ikun kull lejl, jekk il-
Kunsill ikun ser iħallas l-accomodation jitnaqqas 50% minnhom u jekk ikun fuq bażi Bed & 
Breakfast jitnaqqsu 10% oħra u anke jekk jiġi produt il-lunch u dinner jitnaqqsu 10% oħra. 
Rigward is-safra li se jattendu is-Sindku Karl Boxall u l-Kunsillier Stephen Attard dwar  id-
diskussjonijiet li ser isiru f’Navarres dwar il-possibilita’ ta’ ġemellaġġ, il-Kunsill se jkun qed 
ikopri it-titjiriet, l-akkomodazzjoni bl-ikel B&B, għaldaqstant dawn se jkunu qed jitnaqqsu 
mill-Per Diem Allowance u li jibqa’ minnhom jingħata subsistance allowance.  
 



33.5.6     Is-Segretarju Eżekuttiv infurmat lis-Sindku Kal Boxall u anke l-Kunsillier Stephen 
Attard il-ġimgħa d-dieħla ser jitilgħu mal-Kappillan ġewwa Navarres sabiex jinbew it-
taħditiet għall-ġemellaġġ, fejn nfurmat li l-ħlas tagħhom it-tnejn ser ikun ta €1,800 ta’ 
ġimgħa li dan ikopri l-flights, accomodation fuq bażi B&B u trasport, meta jiġi mnaqqas l-
ikel u trasport mis-subsistance allowance jibqa’ l-ammont ta’ € 424 kull wieħed. Is-
Segretarju Eżekuttiv infurmat li dawn jingħataw wara s-safra u jkunu jridu jiġu ppreċentati 
l-irċevuti kollha relatati.  
 
33.5.7      Is-Segretarju Eżekuttiv infurmat ukoll li s-Sindku Karl Boxall u l-Kunsillier Stephen 
Attard ser jattendu għal Expo li ser issir f’Barcelona maqsuma fuq tlett iljieli li bħala 
allowance dawn huma ntitolati għal € 254 kull wieħed. Filwaqt li fuq taż-żjara tal-Papa 
f’Ottubru li ġej ser jattendu biss is-Sindku fejn għad qed nistennew aktar tagħrif mill-AKL. 
 
33.5.8      Is-Segretarju Eżekuttiv infurmat lill-Kunsill li kemm is-Sindku Karl Boxall kif ukoll 
hi l-ġimgħa d-dieħla ser ikunu msiefra. 
 
33.5.9     Tressqet ukoll korrispondenza mingħand Project Green dwar l-isem tal-ġnien li 
dan għandu jibqa’ bl-isem oriġinal tiegħu ‘Ġnien taż-Żebbuġ’. Il-Kunsill qabel 
unanimament li jngħata dak l-isem.  
 
33.5.10    Is-Segretarju Eżekuttiv infurmat li fi Triq il-Gudja fejn hemm id-disabled parking 
bay, tkellimna mal-Contracts Manager sabiex tissolva bla ma jkun hemm telf ta’ parkeġġ. 
Is-Sindku Karl Boxall qal dwar il-kliem dispreġġattiv li ntqal ġewwa l-Uffiċċju tal-Kunsill 
Lokali fejn kien qed jiġi spjegat lir-resident bil-kelma t-tajba fejn anki ġie mwaqqaf milli 
jitkellem kliem ħażin ġewwa l-Uffiċċju tal-Kunsill Lokali. Is-Sindku Karl Boxall qal li ġie 
mgħajjar b’mod personali minn dan ir-resident. Għaldaqstant is-Sindku Karl Boxall 
informa li se jkun qiegħed jagħmel rapport dwar dan. Il-Viċi Sindku Brian Xuereb qal li jekk 
ser isiru xi rapporti dwar dan iridu jsiru 2 rapporti separati lill-Pulizija.  
 
33.5.11    Dwar din il-kwistjoni, is-Sindku Karl Boxall qal li avviċina lill-Contracts Manager 
dwar din il-materja sabiex tinstab soluzzjoni. Il-Viċi Sindku Brian Xuereb qal li bħala 
deċiżjoni tal-Kunsill kienet unanima li ma tikbirx id-disabled parking bay peress li għandu 
diġa’ 6 metri, is-Sindku Karl Boxall qal li bil-liġi din ma tistax tikber aktar, fejn informa li l-
kaxxa tal-muturi li hemm ser titneħħa minn kif qeda fil-preżent u minn 4 parkeġġi ser 
jiżdied għal 5 filwaqt li quddiem id-disabled parking bay ser isir parkeġġ tal-muturi. Il-Viċi 
Sindku Brian Xuereb qal li jekk ma jkunx hemm tabella bl-approvazzjoni tat-TM tista’ anke 
tipparkja vettura fuq il-parkeġġ tal-muturi, għalhekk l-aħjar li jsir kollox kif suppost. Is-
Sindku Karl Boxall qal li din tista’ ssir u wara tintbagħat għall-approvazzjoni tat-TM. Il-
Kunsilliera Christine Dalli staqsiet jekk bħala ġirien jaqblux ma’ din il-bidla, is-Sindku Karl 
Boxall qal li r-residenti jaqblu u l-aħjar għalihom huwa li jinżamm il-kwiet u ma jkunx 
hemm problemi. 
 
33.5.12   Il-Viċi Sindku Brian Xuereb staqsa fuq il-parkeġġ li kellu jiġi rranġat fi Triq Dun G. 
Demicoli, is-Sindku Karl Boxall informa li din saret imma ma jridux parking bay tal-muturi 
u qal li sar kollox kif kien maqbul li jsir. 
 



33.5.13    Is-Segretarju Eżekuttiv issuġġeriet li dwar il-kont pendenti li kien qed jidher 
f’isem il-Kunsill Lokali tal-ground tal-football issir laqgħa mal-ARMS fl-aħħar ġimgħa ta’ 
Settembru dirett magħhom sabiex jiggwidawna kif għandna nipproċedu. Il-Kunsill qabel. 
 
 
32.6      Tweġibiet għall-mistoqsijiet tal-Kunsilliera 
 
33.6.1    Il-Viċi Sindku Brian Xuereb qal li ġie avviċinat minn residenti ta’ Triq il-Bizzilla 
sabiex issir CCTV għax qed jidħlu bit-trakkijiet u mhux suppost. Is-Sindku Karl Boxall qal li 
hemm it-tabelli li jindika dan kollu u CCTV ma tistax issir hemmhekk. Il-Viċi Sindku Brian 
Xuereb qal li l-aħjar li  nibagħtu għall-enforcement kemm lit-TM u lil-LESA. Il-Viċi Sindku 
ssuġġerixxa li tinbagħat ittra lir-residenti sabiex ma jgħaddhux trakkijiet kbar minn 
hemmhekk. Il-Kunsill qabel. 
 
33.6.2    Il-Kunsilliera Christine Dalli qalet dwar il-fanal li hemm ġol-għalqa tal-Kappillan 
sabiex naraw fejn jista’ jintuża għax qed issirlu ħsara. Is-Segretarju Eżekuttiv qalet li dan 
kien tneħħa minn Santu Rokku u nżamm għand il-Kappillan temporanjament. Is-Sindku 
Karl Boxall qal li l-Kappillan nfurmah li dan irid jitneħħa minn hemmhekk ukoll. Il-Viċi 
Sindku Brian Xuereb issuġġerixxa sabiex jerġa’ jeħel fuq Santu Rokku jew inkella fi Ġnien 
il-Familja fi Triq il-Bwar. Il-Kunsillier Jesmond Manicolo qal sabiex jeħel fi Triq il-Ħatem 
fejn hemm dik il-pjazza. Is-Sindku Karl Boxall qal li ser jinstab post alternattiv għal dan il-
fanal. 
 
33.6.3   Is-Sindku Karl Boxall qal li sal-Milied se nkunu qed nibdew il-proċess sabiex 
tinħareġ tender ġdida għal Perit. 
 
33.7    Mozzjonijiet 
 
33.7.1     Annessi mal-Minuti. 
 
 
 
33.8    Tmiem tal-Laqgħa u Data tas-Seduta li jmiss 
 
32.8.1    Il-Laqgħa ġiet aġġornata għall-Ħamis, 15  ta’ Ottubru, 2026, fis-6:00p.m. 
 
Il-Minuti ġew preparati mis-Segretarju Eżekuttiv bl-assistenza tas-Sinjura Donna Mallia 
 
 
Il-Laqgħa ntemmet fit-8:30pm. 
 
 
 

______________________                                           ______________________ 
Fiona Cutajar                                                                        ikkonfermati 
Segretarju Eżekuttiv                                                            Karl Boxall   
                                                                                                Sindku 



 
 
 
 

 
 

Minuti tal-Kunsill Lokali Ħal Għaxaq – Seduta Nru 32 

 

Mozzjoni Ref:  32-01 

 

 

 

 

Mozzjoni: Biex jiġu approvati l-Minuti Numru 31 
 

 

 

 

 

 

 

 

 

____________________                                                   ____________________ 

        Brian Xuereb                                                               Jesmond Manicolo 

         Proponent                                                                        Sekondant  

                     

 

 

 

 

 

 

Data: 17 ta’ Settembru 2026 

 

 

 

 

 

 

 

                                                                                              ______________________ 

                                                                                                     Fiona Cutajar 

                                                                                                 Segretarju Eżekuttiv  



 
 

 
 

 
 

Minuti tal-Kunsill Lokali Ħal Għaxaq – Seduta Nru 32 

 

Mozzjoni Ref:  32-02 

 

 

 

 

Mozzjoni: Biex tiġi approvata l-iSkeda ta’ Pagamenti Numru 32 
 

 

 

 

 

 

 

 

 

____________________                                                   ____________________ 

       Jesmond Manicolo                                                     Brian Xuereb 

         Proponent                                                                        Sekondant  

                     

 

 

 

 

 

 

Data: 17 ta’ Settembru 2026 

 

 

 

 

 

 

 

                                                                                              

______________________ 

                                                                                                     Fiona Cutajar 

                                                                                                 Segretarju Eżekuttiv  



 
 


